
Ovaj projekat je sufinansiran od strane Evropske unije.
Analiza je uradena uz pomoc Evropske unije.
Sadrzaj je iskljucivo odgovornost ActionSEE mreZe i ni na koji nacin ne odrazava stavove Evropske unije.

U saradnji sa parterima iz regionalne mreze NVO , ActionSEE", ,Zasto ne”
je pripremio analizu nivoa transparentnosti, otvorenosti i odgovornosti
lokalne samouprave u regionu Zapadnog Balkana. Generalni zakljucak je
da je otvorenost lokalne samouprave, kako u Bosni i Hercegovini, tako i u
regionu, na izuzetno niskom nivou. U periodu od oktobra do decembra
2016. godine Clanice mreze ActionSEE su radile na detaljnom
istrazivanju, baziranom na nauc¢noj metodologiji, koje obuhvata uzorak od
144 opcine iz 6 drzava. U okviru istrazivanja, praceno je preko 60
indikatora po opdini.

Cilj ove analize je da utvrdi realno stanje u oblasti otvorenosti i
odgovornosti, te da prikaze koliko su lokalne vlasti spremne da djeluju kao
usluzni servis gradanima/kama. Otvorenost lokalne samouprave za nas
podrazumijeva transparentnost i ucinkovitost institucija, kao i razvijenu
komunikaciju sa gradanima/kama.

U odnosu na rezultate u pogledu otvorenosti parlamenata i organa
izvrsne vlasti, rezultati lokalne samouprave su loSiji, Sto je posebno
zabrinjavajuce. Za ocekivati je da otvorenost raste kako se krecemo ka
nizim nivoima vlasti, jer su institucije lokalnog nivoa u direktnom
kontaktu sa gradanima/kama. lIpak, istraZzivanje je pokazalo suprotno.
Vlasti u regionu bi trebalo da uloZe mnogo vise napora kako bi ukljucile
gradane/ke u donosenje odluka, naroCito onih koje se direktno
odrazavaju na kvalitet njihovog Zivota.

Uzimajuéi u obzir da je istrazivanje ukazalo na mnoge problemati¢ne
oblasti, opéine iz regiona se moraju posvetiti popravljanju postojeceg
stanja u najskorijem periodu.

Otvorenost vlasti predstavlja jedan od osnovnih postulata dobrog i
pravednog upravljanja, kao i vaznu karakteristiku svakog demokratskog
drustva.

Ona je opsta vrijednost razvijenih drustava i vazan preduslov kontrole
rada vlasti od strane institucija i gradana/ki. Takode, otvorenost
predstavlja i znacajan instrument za prevenciju korupcije. Nazalost, ovo je
tema o kojoj se u regionu malo govori, a joS manje se preduzimaju
konkretni koraci za dostizanje standarda otvorenosti.

Ovaj dokument je upucen donosiocima odluka u lokalnim samoupravama
regiona i drzavnim organima koji se bave problematikom lokalne
samouprave. On moZe biti od koristi i predstavnicima medunarodnih
institucija, ali i organizacijama civilnog drustva koje se bave ovim
pitanjima

Ostajemo otvoreni za sve sugestije, kritike i rasprave o nasem prijedlogu.

Monitoring otvorenosti lokalne samouprave je pokazao nekoliko
"kriti¢nih tacaka”, odnosno klju¢nih prepreka za razvoj otvorenosti
lokalnih samouprava u regionu. Znacajno pitanje funkcionisanja
opc¢inskih i gradskih vlasti, ali i njihove otvorenosti prema
gradanima, jeste kreiranje jasnih indikatora uspjeha politika
jedinica lokalne samouprave, koji c¢e biti dostupni gradanima/
kama.

Zatvorenost biljezimo na viSe polja: od neadekvatnog sprovodenja
Zakona o slobodnom pristupu informacijama, preko uvida u
troSenje javnih sredstava, do koriStenja zastarjelih nacina
komunikacije.

Javnost procesa donosSenja odluka unutar opéina nije na
zadovoljavaju¢em nivou. Velika vecina opcina nema mjesecni
bilten o svom radu, putem kojeg bi prezentovale gradanima/kama
aktuelna desavanja koja se ticu rada opc¢ina. Ovaj nedostatak nije
nadoknaden ni prisustvom na drustvenim mrezama, jer ne postoji
praksa opcina da na ovaj nacin komuniciraju sa gradanima/kama.

Nije posvecena dovoljna paznja ni uspostavljanju jedinstvenog
metoda po kojem bi opcinske i gradske vlasti izvjeStavale vise
instance vlasti i gradane/ke o svom radu na godiSnjem nivou. . Sve
navedeno se negativno odraZava na informisanje gradana/ki o
ucincima i efektima rada opcinskih i gradskih vlasti.

Rad lokalne samouprave u BiH definisan je zakonima na
entitetskim nivoima. Uzorkom za istrazivanje bilo je obuhvaceno 36
jedinica lokalne samouprave, koje su organizovane kao opcine i
gradovi. Opcinske i gradske vlasti u Bosni i Hercegovini ispunjavaju
36% indikatora otvorenosti, prema analiziranim principima
transparentnosti, pristupacnosti, integriteta i ucinkovitosti, koje
zajedno daju ukupan pregled otvorenosti jedinica lokalne
samouprave.

U odnosu na ostale drZave regiona, BiH se nalazi na trecem mjestu,
iza Srbije i Crne Gore. Najvise zadovoljenih indikatora, prema
navedenim principima, imala je Opcina Centar Sarajevo, ukupno
66%; najmanje indikatora zadovoljava Opcina Glamoc, svega 5%.

Princip pristupacnosti u jedinicama lokalne samouprave BiH
zadovoljen je sa 35% postavljenih indikatora.



U pogledu javnih konsultacija, ostvareni rezultat je 39% ispunjenih
indikatora. Neki vid interakcije sa gradanima prisutan je u 35%
jedinica lokalne samouprave. NajloSije je ocijenjen pristup
informacijama, sa svega 28% ispunjenih indikatora.

Prema ovom principu, najbolje je rangiran grad Siroki Brijeg, sa
66% zadovoljenih indikatora po principu pristupacnosti, a najlosije
su Opcine Petrovac (0%), Jezero i Glamoc (po 5%).

Ne postoji ujednacena praksa i obaveza objavljivanja registra
dokumenta koje jedinice lokalne samouprave imaju u posjedu, a
veoma cCesto je prisutna situacija da nije ni naznacena osoba
zaduzena za rjeSavanje zahtjeva za pristup informacijama.

Kao jedan od problema se javlja i neposStovanje principa da se
podaci objavljuju u open data formatima, koji bi informacije ucinile
dostupnijim i lakSe pretrazivim. Monitoring je pokazao da pojedine
jedinice lokalne samouprave nemaju ni zvani¢ne web stranice.

Potrebno je uspostavljanje cvrsé¢ih mehanizama za nadzor nad
provodenjem Zakona o slobodnom pristupu informacijama,
ukljucujuéi i nezavisno tijelo cije bi odluke bile obavezujuce.

Pored klasicnih kanala komunikacije, jedinice lokalne
samouprave moraju koristiti i savremenije nacine komunikacije sa
gradanima/kama, odnosno online komunikaciju, e-konsultacije i
sl. Svaka opcina/grad treba imati svoju zvani¢nu web stranicu.

Princip uclinkovitosti u jedinicama lokalne samouprave BiH
zadovoljen je sa 46% ispunjenih indikatora. Monitoring i evaluacija
rada provodi se u 59% analiziranih lokalnih administracija.

Propisima i internim aktima uspostavljena je obaveza i procedura
podnoSenja redovnih godisnjih izvjestaja opcinskim/gradskim
vije¢ima, od strane nacelnika/gradonacelnika, te isti redovno
podnose izvjestaje.

StrateSko planiranje na nivou lokalne samouprave u BiH
zadovoljavajuce je u 37% opcina i gradova.

47% ispitanih opcina i gradova imaju neki vid razvojnih strategija, Sto
za sobom povlaci drugu, zabrinjavaju¢u cinjenicu, da viSe od pola
jedinica lokalne samouprave ne usvaja razvojne strategije.

Strategije razvoja i promocije otvorenosti trebale bi biti
pripremljene i usvojene u svim opcinama i gradovima, a akcioni
planovi implementirani. Provedba Strategija razvoja lokalne
samouprave trebala bi omoguciti ucinkovitiji i odgovorniji rad, kako
bi administrativne sluzbe bile Sto efikasnije i sluZile gradanima/
kama uz Sto manje troskova. Time bi se takode doprinijelo da se rad
lokalnih samouprava zasniva na transparentnim i otvorenim
procedurama.

Izvjestaje i evaluaciju rada potrebno je uciniti dostupnim gradanima/
kama, uz mogucnost pretrazivanja i uporedivanja u odnosu na
prethodne godine.

Kada je u pitanju integritet jedinica lokalne samouprave BiH, one
zadovoljavaju skromnih 18% postvljenih indikatora, a razlog tome
jeste ne postojanje mehanizama za sprecavanje i prevenciju sukoba
interesa.

Kada je wu pitanju princip transparentnosti jedinica lokalne
samouprave BiH zadovoljeno je 37% postavljenih indikatora.
Jedinice lokalne samouprave nisu dovoljno transparentne po pitanju
svojih budZeta, organizacionih informacija, te postupaka javnih
nabavki.

Najbolje rangiran, prema principu transparentnosti, je grad Siroki
Brijeg (72% zadovoljenih indikatora), a najlosija je Op¢ina Glamoc sa
0% zadovoljenih indikatora, obzirom da nema ni zvanicni web site.
42% opcina i gradova imaju objavljenje odredene podatke o imenima
drzavnih sluzbenika.

BudZzetska transparentnost lokalne samouprave u BiH zadovoljava
37% postavljenih indikatora. U ovom segmentu najbolji rezultat su
imali: Op¢ina Gradacac sa 81% zadovoljenih indikatora, grad Siroki
Brijeg sa 79 % i Opcina Centar Sarajevo sa 73% ispunjenih
indikatora.

NajloSije rangirane po pitanju budZetske transparentnosti su Opc¢ina
Jezero i Opcina Istocni Stari grad, sa 0% zadovoljenih indikatora. Ove
opc¢ine nemaju ni zvani¢nih website-ova.

Gradani/ke nemaju priliku da analiziraju budZet kroz narativna i
graficka objasnjenja, koja bi trebalo da su im dostupna kroz
dokumente ,,BudZet za gradane” ili slicne forme kojima se budZetski
dokumenti predstavljaju na jednostavan i lako razumljiv nacin.



Od svih jedinica lokalne samouprave u BiH koje su bile obuhvacene
istrazivanjem, ,BudZet za gradane” imaju samo Opcina Centar
Sarajevo i Opcina Novi grad Sarajevo.

Takoder, na zvani¢nim stranicama jedinica lokalne samouprave ne
objavljuju se ni planovi javnih nabavki. Uglavnom nisu dostupni pozivi
i odluke o javnim nabavkama, kao ni pripadajuci ugovori. Svega 34%
opc¢ina i gradova objavljuje podatke vezane za procedure javnih
nabavki.

Transparentnost, otvorenost i odgovornost u dobrom upravljanju
predstavljaju osnovne preduslove kvalitetne lokalne samouprave i ne
smiju biti tretirani kao ,poklon” gradanima/kama.

65% jedinica lokalne samouprave ima dostupne Statute i poslovnike o
radu opcinskih/gradskih vijeca na svojim web stranicama. lako bi svi
dokumenti, prema medunarodnim standardima, trebali biti u open
data formatu, tek 10% jedinica lokalne samouprave ima dostupne
podatke u ovom formatu na svojim zvanic¢nim web stranicama.

Posebnu paznju treba posvetiti jacanju finansijske transparentnosti, s
obzirom na to da organi jedinica lokalne samouprave nemaju
ujednacenu praksu objavljivanja finansijskih informacija i dokumenta.
Potrebno je uspostaviti dosljednu praksu objavljivanja budzeta i
izvjeStaja o izvrSenju budzeta. Potrebno je uciniti dostupnim i podatke
vezene za provedbu postupaka javnih nabavki, primjenjujuci princip
proaktivne transparentnosti.

Informacije o sluzbenicima/cama i unutrasnjoj organizaciji trebaju biti
dostupne gradanima/kama, uz poStivanje zakonskih ogranicenja.
Potrebno je uvesti praksu objavljivanja ,BudZeta za gradane” i
osigurati obaveznu primjenu principa objavljivanju podataka u open
data formatu.

Regionalni rezultat po pitanju otvorenosti lokalne samouprave je
porazavajudi, i u prosjeku iznosi samo 34%. Opcine viSe podsjecaju na
crne kutije nego na kljucne institucije gradanskog servisa. Svi problemi
registrovani u BiH daju vjerodostojnu sliku stanja na lokalnom nivou i u
regionu. Politika otvorenosti mora biti politika svih opcina u regionu i
naci svoje mjesto medu ostalim vaznim politikama, a krajnje je vrijeme
da se ovaj problem pocne rjesavati.

Otvorenost je klju¢ni uslov demokratije jer omogucéava gradanima/kama da
dobiju informacije i znanje potrebno za ravnopravno ucestvovanje u
politickom Zivotu, efektivno donoSenje odluka i drzanje institucija
odgovornim za politike koje sprovode.

Institucije diljem svijeta preduzimaju konkretne akcije u cilju povecanja
svoje transparentnosti i odgovornosti prema gradanima. Kako bismo
ustanovili u kojoj mjeri gradani/ke Zapadnog Balkana dobijaju pravoremene
i razumljive informacije od svojih institucija, razvijen je Regionalni indeks
otvorenosti izvrsne vlasti.

Regionalni indeks otvorenosti mjeri stepen do kojeg su institucije zemalja
Zapadnog Balkana otvorene prema gradanima i drustvu, na osnovu Cetiri
principa: (1) transparentnost (2] pristupacnost (3) integritet i (4] ucinkovitost.

Princip transparentnosti podrazumijeva da su organizacione informacije,
budzet i postupci javnih nabavki javno dostupni i objavljeni.
Pristupacnost se odnosi na obezbjedivanje i poStovanje procedura za
slobodan pristup informacijama, te poboljSanje dostupnosti informacija kroz
mehanizam javnih rasprava i jacanja interakcije sa gradanima/kama.

Integritet obuhvata mehanizme za prevenciju korupcije, sprovodenje etickih
kodeksa i regulaciju lobiranja. Posljednji princip, ucinkovitost, tice se
monitoringa i  evaluacije  politika koje  sprovode institucije.

Vodeci se medunarodnim standardima i preporukama i primjerima dobre
prakse, ovi principi su dalje razradeni kroz posebne kvantitativne i
kvalitativne indikatore koji se ocjenjuju na osnovu dostupnosti informacija
na zvanicnim internet stranicama institucija, kvaliteta pravnog okvira za
pojedinacna pitanja, upitnika koji su proslijedeni institucijama, te drugih
izvora javnog informisanja.

Oko 80 indikatora po instituciji koriSteno je da izmjerimo i analiziramo
otvorenost 265 institucija izvrsne vlasti, pri ¢emu smo prikupili preko 15.000
podataka o institucijama. Mjerenje je sprovedeno u periodu od oktobra do
kraja decembra 2016. godine. Na osnovu rezultata istrazivanja, razvijen je
predstavljeni set preporuka i smjernica koje su namijenjene institucijama.

Jje mreza organizacija civilnog drustva koje zajedno radi na
promovisanju i obezbjedivanju transparentnosti i odgovornosti institucija u
Jjugoistocnoj Evropi, povecanju potencijala za gradanski aktivizam i
participaciju, promovisanju i zastiti ljudskih prava na internetu kao i na
izgradnji kapaciteta za upotrebu novih tehnologija.

